
SAHOLIGA BANK XIZMATLARI 

KO‘RSATISHNING IJTIMOIY 
AHAMIYATI

Eldor Uskanov
Toshkent moliya instituti-mustaqil tadqiqodchi

Annotatsiya: Ushbu maqolada tijorat banklari tomonidan aholiga bank xizmatlarini ko‘rsatishning xorijiy va mahalliy amali-
yoti amaliyoti hamda mahalliy tijorat banklarimiz tomonidan aholiga bank xizmatlari ko‘rsatish tizimini takomillashtirish 
masalalari ko‘rib chiqilgan.

Kalit so‘zlar: bank, kredit, bank xizmati, masofaviy xizmat, onlayn xizmat, Bank-mijoz, Internet banking, Mobil banking.
Abstract: This article discusses issues related to the experience of banking services in foreign countries, services pro-
vided to the population by commercial banks of the republic and ways to improve them.

Key words: bank, credit, banking services, remote service, online services, Client bank, Internet banking, Mobile banking.
Аннотация: Данной статье рассматриваются вопросы, касающиеся опыта банковских услуг зарубежных стран, 
услуги, оказываемые населению коммерческими банками республики и пути их совершенствования.

Ключевые слова: банк, кредит, банковские услуги, дистанционное обслуживание, онлайн услуги, Банк-клиент, 
Интернет банкинг, Мобил банкинг.

Jahon miqyosida bank xizmatlaridan foydalanuvchi aholi bo‘yicha Jahon bankining Global Findex Data-
baseda keltirilgan ma’lumotlariga asoslanadigan bo‘lsak, bankda hisob raqamiga ega bo‘lgan va bank xizmat-
laridan foydalanayotgan katta yoshdagi aholining soni 2011-yildagi 51 foizdan 2023-yilda 80 foizga, Yevropa va 
Markaziy Osiyoda bu ko‘rsatkich mutanosib ravishda 13 foizdan 78 foizga o‘sganini ko‘rish mumkin. Bu ko‘rsat-
kich Qozog‘istonda – 81 foiz, Turkiyada – 74 foiz, Rossiyada – 90 foizni tashkil etadi. O‘zbekistonda banklarda 
hisob raqamiga ega bo‘lgan va bank xizmatlaridan foydalanuvchi aholi salmog‘i yuqorida keltirilgan davlatlarda 
orqada bo‘lib katta yoshdagi aholining 44 foizni tashkil etadi. Tojikistonda bu ko‘rsatkich 39 foizni tashkil etsa, 
Niderlandiya, Daniya, Avstriya, Germaniya, Shvetsiya, Islandiya, Irlandiya, Shveysariya, Fransiya, Angliya va 
Kanadada 97–100 foizni tashkil etadi.

Bugungi kunda mamlakatimizda bank xizmatlaridan foydalanuvchilar, jumladan, “Bank-mijoz”, “Internet 
banking”, “Mobil banking”, “Sms banking” tizimidan foydalanuvchilar soni ham ortib ormoqda. 2023-yilning 
1-yanvar holatiga ko‘ra, bank hisobvaraqlarini masofadan boshqarish tizimlaridan foydalanuvchilar soni 2 042 
111 tadan ortdi. Shundan, “Internet banking” va “Bank-mijoz” dasturiy majmuasi xizmatlaridan foydalanuvchilar 
soni 135 629 tani tashkil etib, ularning soni 2016-yil boshiga nisbatan 1.9 barobarga o‘sgan1. O‘z-o‘ziga xizmat 
ko‘rsatish qurilmalari – 20,3 ming donaga, to‘lov terminallari – 434 ming donaga hamda muomalaga chiqa-
rilgan bank kartalari – 34,2 mln. donaga yetdi. Aholiga respublika va xorijiy to‘lov tizimlari infratuzilmasida 
karta orqali hisob-kitoblarni amalga oshirish imkoniyatini beruvchi bank kartalari soni 2021-yilga nisbatan 2,7 
barobarga oshib, 1,7 mln. donaga yetdi. Bank mijozlarining bankka tashrif buyurmasdan naqd pul mablag‘la-
rini inkassatsiya qilish hamda bank hisobvarag‘ini to‘ldirish imkoniyatini beruvchi avtomatlashtirilgan depozit 
mashinalari (ADM) soni 475 taga yetkazildi2. “2022–2026-yillarga mo‘ljallangan Yangi O‘zbekiston taraqqiyot 
strategiyasi to‘g‘risida”dagi PF-60-son Farmonda “mamlakat bank tizimini isloh qilish strategiyasining 25-maq-
sadida “Raqamli infratuzilmani yanada rivojlantirish..., iqtisodiyotning real sektorida hamda moliya va bank 
sohalarida operatsion jarayonlarni raqamlashtirish darajasini 2026 yil yakuniga qadar 70 foizgacha oshirish, 
dasturiy mahsulotlar industriyasi hajmini 5 baravar, ularning eksportini esa 10 baravar oshirib, 500 million 
AQSH dollariga yetkazish”3 bo‘yicha ustuvor vazifalar belgilab berilgan. Ushbu vazifalarning ijrosini ta’minlash 

1	 www.cbu.uz O‘zbekiston Respublikasi Markaziy banki rasmiy sayti ma’lumotlari asosida.
2	 www.cbu.uz O‘zbekiston Respublikasi Markaziy banki rasmiy sayti ma’lumotlari asosida.
3	 O‘zbekiston Respublikasi Prezidentining 2022-yil 28-yanvardagi “2022–2026-yillarga mo‘ljallangan Yangi O‘zbekistonning taraqqiyot 

strategiyasi to‘g‘risida”gi PF-60-sonli Farmoni.

maqsadida raqamli iqtisodiyotni rivojlantirish, banklar tomonidan mijozlarga, jumladan, aholiga ko‘rsatiladigan 
xizmatlar ko‘lamini kengaytirish, aholi omonotlarini zamonaviylashtirish orqali aholining banklarga bo‘lgan 
ishonchini mustahkamlash va ularga masofadan turib xizmat ko‘rsatish tizimini takomillashtirish, “raqamli bank” 
va “homebanking” tizimlarni yanada rivojlantirishga qaratilgan taklif va tavsiyalarni asoslash hozirgi kunning 
dolzarb masalalaridan biridir.

Biz tijorat banklari tomonidan aholiga ko‘rsatilayotgan masofaviy xizmatlariga e’tibor qaratdik va ularning 
tahlil qilinayotgan davrda 4225,4 nafardan 19234,8 nafargacha yoki 455,2 foizga oshganini ijobiy ko‘rsatkich 
sifatida baholashimiz mumkin. Bundan quyida keltirilgan rasm ma’lumotlari yaqqol dalolat beradi.

8-rasm: Bank masofaviy xizmatlaridan foydalanuvchilar soni4

4	  cbu.uz. O‘zbekiston Respublikasi Markaziy banki rasmiy sayti ma’lumotlariga asoslanilgan

SKo‘rinib turibtiki, banklar faoliyatining rivojlanishi va ular faoliyatiga yangi axborot texnologiyalarining kirib 

kelishi bir tomondan, banklar faoliyatining zamonaviylashuviga, ular mijozlar sonining oshishiga olib kelgan 
bo‘lsa, ikkinchi tomondan, bank mijozlarining soni va sifatida sezilarli ijobiy o‘zgarishlar bo‘lganini ko‘rish 
mumkin. Agar 2014-yilda banklarning masofaviy xizmatlaridan foydalanuvchi aholi 56, 5 mingni, yuridik shax-
slar 207, 9 mingni tashkil etgan bo‘lsa, bu ko‘rsatkichlar 2022-yilda mos ravishda 968, 6 ming va 19234,8 ming 
nafarni tashkil etib bir necha barobar o‘sganini ko‘rishimiz mumkin.

2024–2026-yillar uchun asosiy makroiqtisodiy ko‘rsatkichlarning prognozlari hamda iqtisodiy o‘sishning 
asosiy yo‘nalishlarining to‘rtinchi yo‘nalishi – xizmatlar bozorini rivojlantirish bo‘lib, u orqali 2024-yilda bozor 
xizmatlari o‘sishini 14,9 foiz (574 trln so‘m) darajasida ta’minlash prognoz qilinmoqda. Bunda, yuqori o‘sish 
sur’atlari asosan ta’lim hamda aloqa va axborotlashtirish – 25,5 foiz, moliya – 22,3 foiz va transport – 10,4 
foizga o‘sish hisobiga ta’minlanishi prognoz qilinmoqda. Bunda, banklarning aholiga xizmat ko‘rsatish tizimini 
raqamlashtirish, bu sohaga axborot texnologiyalarning so‘nggi yutuqlarini joriy etish rejalashtirilmoqda. Ta’lim 
kreditini moliyalashtirish uchun ajratiladigan mablag‘lar miqdorini oshirish,agar 2021–2023-yillar davomida jami 
315 ming talaba, shundan 219 ming talaba xotin-qizlar uchun ta’lim kreditlari uchun 3,3 trln so‘m resurs mab-
lag‘lari ajratilgan bo‘lsa 2024-yilda qo‘shimcha 180 ming nafar talabalar uchun ta’lim kreditlarini ajratish uchun 
mablag‘lar rejalashtirilib, ushbu dastur bilan qamrab olinadigan talabalar soni qariyb 500 mingga yetishi kutil
moqda. Bu maqsadlar uchun 2024-yilda jami 2,2 trln so‘m, shundan 1,8 trln so‘mi ta’lim kreditlarini moliyalash
tirish hamda 400 mlrd so‘mi xotin-qizlarga ajratilgan kreditni foiz qismini qoplash maqsadida rejalashtirilgan. 
Bank mijozi bo‘lish istagini bildirgan fuqarolar doimiy ravishda ko‘payayotganligi respublika aholisining faravon-
ligi o‘sayotgani, umuman bank tizimiga bo‘lgan ishonch mustahkamlanayotganini ko‘rsatadi. Aholining bank 
xizmatlaridan foydalanishi bank ko‘rsatadigan xizmatlar xilma-xilligi, mijozlarga munosabatini va eng muhimi, 
bank tizimiga ishonchni ham baholaydi. Hozirgi vaqtda jismoniy shaxslarga omonat hisobvaraqlari ochish orqali 
ko‘rsatilayotgan xizmatlar orasida banklararo jo‘natmalar bo‘yicha ham, xalqaro tizimlar orqali o‘tkazilayotgan 
tezkor pul jo‘natmalari, banklarning “Western Union”, “MIGOM”, “Aziya Ekspress” tizimlari orqali, jumladan vakil 
banklarning “CONTACT”, “Lider” va “Yunistrim”, “Tezkor Pochta”, “BLIZKO” va “MoneyGram” tizimlari orqali 
operatsiyalar bajarib tezkor jo‘natmalarni amalga bo‘yicha ham bajarilayotgan operatsiyalari ommaviylashib 
tezkor pul jo‘natmalari bo‘yicha operatsiyalar hajmi o‘sib bormoqda. O‘zbekiston Respublikasi Markaziy ban-
kining ma’lumotlariga qaraganda aholini banklarga murojaatlarning barchasi belgilangan muddatlarda ko‘rib 
chiqiladi va ularni hal etish bo‘yicha chora-tadbirlar amalga oshirilmoqda. Murojaatlarning tarkibi va aholining 
tijorat banklari bilan munosabatlarini quyidagi ma’lumotlardan ko‘rishimiz mumkin5.

1-rasm: Aholining bankka murojaatining o‘zgarish dinamikasi6

5	 cbu.uz. O‘zbekiston Respublikasi Markaziy banki rasmiy sayti ma’lumotlari.
6	 cbu.uz. O‘zbekiston Respublikasi Markaziy banki rasmiy sayti ma’lumotlari.

Shuningdek, bank xizmatlarini rivojlantirish, hisob raqamidan naqd pul olish, terminallar bo‘yicha xizmat 
ko‘rsatish va plastik kartalardan foydalanish bilan bog‘liq murojaatlar ham mavjud.

Rivojlangan mamlakatlarda masofaviy bank xizmatini eng rivojlangani tarmog‘i bo‘lib plastik kartochkalar 
bilan telefon orqali o‘tkazmalar hisoblanadi. Plastik kartochkalarning aholi hamda tijorat banklari uchun o‘ziga 
yarasha qulayliklari mavjud. Bugungi kunda elektron tizim hamda internet orqali tovarlar sotish-sotib olish, 
yoki ko‘rsatilgan xizmatlar uchun to‘lovlarni amalga oshirish juda ham rivojlanib takomillashib bormoqda. Mobil 
aloqa va plastik kartochkalar orqali to‘lovlarni amalga oshirish va ulardan keng foydalanish masofaviy bank 
xizmatlarini taraqqiyoti uchun zamin yaratib bermoqda. Jumladan, iste’mol kreditlari uchun to‘lovlarni amalga 
oshirish, pul o‘tkazmalarida sms xizmatlarni joriy qilinishi, depozit amaliyotlari bilan bog‘liq operatsiyalarda 
ushbu tizimning qo‘llash juda ahamiyatli bo‘lmoqda. Aynan, shu kabi bankning masofaviy xizmatlarini rivojlan
tirish va ular orqali aholiga qulayliklar yaratish maqsadida xorij tajribasini o‘rganish va ulardan samarali foyda
lanish zamon talabiga aylanib bormoqda.

Aynan, bank tizimi rivojlangan mamlakatlardan biri hisoblangan Kanada davlatining ham tajribasini 
oladigan bo‘lsak, ushbu mamlakatda kredit kartalarning asosan uch turidan keng foydalanib kelinayotgan-
ligini ko‘rishimiz mumkin. Bular, “Classic”, “Gold” va “Platium” bo‘lib hisoblanadi. “Gold” va “Platium” karta-
lari katta limitga ega (eng kam miqdordagi limit qiymati – 5 ming AQSH dollari), karta egasiga qo‘shimcha 
moliyaviy imkoniyatlar beradi. Ushbu kartalar odatda doimiy mustahkam daromadga ega bo‘lgan shaxslarga 
beriladi7. Bank mijozlariga ushbu qulayliklarga ega xizmatlarning taklif etilishi banklarni tanlash yoki shunday 
Online xizmatlarni ko‘rsatayotgan bank xizmatlaridan foydalanish tezkorligini oshiradi. Buning natijasida tijorat 
banklarining innovatsion mahsulotlar va xizmatlar taklifini kengaytirish bilan bog‘liq manfaatdorligi oshadi. Bu 
esa banklarning xizmatlar bozoridagi sog‘lom raqobatning kuchayishiga zamin yaratadi. hozirgi bosqichda 
tijorat banklariga mijozlar bazasini va chakana xizmatlar taklif etishni kengaytirish imkonini beradigan yangi 
noan’anaviy yondashuvlar talab qilinadi. O‘zbekiston shaharlari va tuman markazlarida borgan sari ko‘proq, 
supermarketlar va yirik savdo markazlari ishga tushirilmoqda. Banklar supermarket-banking usulidan foyda-
lanib, ko‘rsatilayotgan xizmatlar samaradorligini oshirish imkoniyatlariga ega va aynan ilg‘or xorij tajribasiga 
asoslangan yangi Supermarket-banking yo‘nalishining amaliyotga joriy etilishi fikrimizcha bank xizmatlari 
majmuining boyitilishiga yordam beradi. Mijozlarga xizmat ko‘rsatish sohasini rivojlantirish va takomillashtirish 
bozor iqtisodiyoti sharoitida dolzarb sohalardan biri hisoblanadi. Bu sohaning dolzarbligi quyidagi omillarning 
ta’sirida yuzaga chiqadi.

1.	 Bank tizimi tarkibining o‘zgarishi. Bank xizmatlariga talabning ortishi, banklarning davlat monopoli-
yasidan chiqarilishi banklarning mijozlari bilan munosabatni o‘zgartirdi. O‘zbekistonda bank tizimining 
rivojlanishi Markaziy bank boshchiligida ikki pog‘anali bank tizimining yuzaga kelishiga zamin tayyor-
ladi. Bank tizimining qayta isloh qilinishi banklarning makro va mikro darajada faoliyat ko‘rsatishiga 
zaruriyat bo‘lganligiga asoslanadi.

2.	 Ma’muriy buyruqbozlik usulining yemirilishi banklarning kredit siyosati va uning yo‘nalishlarini o‘zgari
shiga asos soladi.

3.	 Kredit bozorlarining (mahalliy va xalqaro) rivojlanishi bank faoliyatining ham bozor talablarini hisobga 
olgan holda rivojlanishiga ta’sir ko‘rsatadi.

Bozor munosabatlari bank marketingi va menejmentini rivojlantirishni, bank ishida yangi texnologiyalar 
qo‘llashni, mijozlarga bo‘lgan munosabatlarni o‘zgartirishni va munosabatlarning yangi shakllarini qo‘llashni, 
mamlakatda mavjud iqtisodiy risklarni inobatga olgan holda, mijozlarga kam xarajat keltirgan holda ularning 
ehtiyojini qondirish yo‘llarini ishlab chiqishni zarur qilib qo‘yadi.

4.	 Bozor iqtisodiyoti sharoitida banklarning ijtimoiy – iqtisodiy ahamiyatini mustahkamlash zarur bo‘lib 
bormoqda. Bu sohada banklar aholiga xizmat ko‘rsatish sifatini yaxshilashlari lozim. Banklarning bu 
operatsiyasi ularning kredit potensialini mustahkamlash omili sifatida maydonga chiqishi mumkin.

Tijorat banklarning kredit siyosatida bank bilan mijozlar o‘rtasidagi kredit munosabatlarga yangicha yon-
dashishni taqozo qiladi. Mijozlarga xizmat ko‘rsatish sohasini rivojlantirish va takomillashtirish bozor iqtisodiyoti 
sharoitida dolzarb sohalardan biri hisoblanadi. Amalga oshirilgan tahlillarning natijalari respublikamiz tijorat 
banklari tomonidan aholiga va yuridik shaxslarga ko‘rsatilayotgan xizmatlarning samaradorligni oshirish va 
rivojlantirishda bir qator dolzarb muammolarning mavjudligini ko‘rsatadi.

1.	 O‘zbekiston Respublikasida banklararo raqobat muhitining to‘liq shakllanmaganligi bank xizmatlari 
bozorida ham raqobat juda sayoz ekanligini ko‘rsatadi. Respublikamizda banklararo raqobatni shakl-
lantirish, yirik banklar(davlat ulushi mavjud banklar)ning moliya bozoridagi monopol mavqeyiga barham 

7	 www.privetcanada.com ma’lumotlari.

raqobat muhitni shakllantirishga to‘sqinlik qilmoqda.

2.	 Ayrim tijorat banklarida talab qilib olinadigan depozitlarning jami depozitlar hajmidagi salmog‘i 60 
foizdan yuqori bo‘lganligi ularning depozit xizmatlari sifatining past ekanligini ko‘rsatadi. Bu esa, tijorat 
banklarini resurs bazasini barqaror emasligidan dalolat beradi.

3.	 Respublikamiz tijorat banklari xizmatlari tarkibida overdraft, valyutaviy svop xizmat turlarining rivojlan-
maganligi, forfeyting, kontokorent, trast xizmatlarining mavjud emasligi banklarning moliyaviy xizmat 
soni va sifatini oshirish borasidagi dolzarb muammolarning mavjudligidan dalolat beradi.

4.	 O‘zbekiston Respublikasi banklararo bozori bank kapitali, bank depoziti va kreditlar bo‘yicha bozor 
konsentratsiyasi koeffitsiyentining haqiqatdagi darajasidan yuqori ekanligi bank xizmatlari sohasida 
sog‘lom banklararo raqobatning to‘liq shakllanmaganligidan dalolat beradi.

5.	 Joylarda xizmat ko‘rsatish imkoniyatlarini oshiruvchi banklar supermarketini (univermagini) tashkil etish 
va ular faoliyatini qonuniy himoyalash zarur. O‘zbekistonda yuqori texnologiyalarga mos bo‘lgan bank 
xizmatlari infratuzilmasini yaratishga harakat qilinmoqda.

Ushbu muammolarning hal etilishi tijorat banklari tomonidan aholiga bank xizmatlari ko‘rsatish tizimini 
yanada takomillashtirish, ularning soni va sifatini yaxshilashga zamin yaratadi degan fikrdamiz.

